
. زانستی زاراوە لە زمانە ێنانی زمانی نەتەوایەتی دادەنرێو پێكهبوون زاراوە بە بەردی بناغەی لەدایك
. لەبەر دەدرێت، چەندان توێژینەوەی جۆربەجۆری لە سەر كراوە و دەكرێپێشكەوتووەكاندا گرنگییەكی بەرچاوی پێ

كردندا دەڕوات، بووە بە زمانی و خزمەتئەوەی زمانی كوردی لەم سەردەمەدا بە قۆناغێكی مەزنی گەشەسەندن 
 وێپەروەردە و فێركردن، زمانی دادگا و یاسادانان و زۆر بواری دیكە. لێرەدا لە ڕێگەی ئەم توێژینەوەیە، دەمانە

خزمەتێكی بچووك بە فەرهەنگی زمانی كوردی بكەین. ئەم لێكۆڵینەوەیە جگە لە پێشەكی و ئەنجام و لیستی 
هاتووە لە: سەرەتا، مێژووی ی یەكەم پێكهاتووە، بەم شێوەیە: بەشسەرچاوەكان لە دوو بەشی سەرەكی پێك

زاراوەسازی، مێژووی زاراوەسازی كوردی، چەمك و پێناسەی زاراوەسازی، چەمك و پێناسەی زاراوەسازی كوردی، 
چەمك و پێناسەی زاراوە، چەمك و پێناسەی فەرهەنگ، سوودەكانی فەرهەنگ، جۆرەكانی فەرهەنگ، هاتنی زاراوە لە 

كردنی زاراوە لە زمانی كوردی(. بەشی دووەم تەرخان كراوە بۆ ڕێگاكانی وەرگرتن و دروست زمانی تر بۆ ناو زمانی
تنی كوردیدا، بەم شێوەیە:  )ڕێگای وەرگرتنی زاراوە، ڕێگای لێكدانی زاراوە، ڕێگای داتاشینی زاراوە، ڕێگای داڕش

 زاراوە، ڕێگای وەرگێڕانی زاراوە(.

 بەشی یەكەم
 . سەرەتا:1 -1

و  اردێت، بەتێپەڕبوونی كاتزمان كەدیاردەیەكی كۆمەڵایەتیەو بۆ پەیوەندیكردن لە نێوان تاكەكانی كۆمەڵگەدا بەك
و داهێنانی و بەردەوام پێویستی بەتازەكردنەوەدێت گۆڕانە خێراكانی بیر و تەكنەلۆژیادا گۆڕانی بەسەردا لەگەڵ

دەبێت، لەم جیهانەدا زمان نییە كەم و كورتی نەبێت، هەموو زمانێك تا لە ژیانەوە نزیك بێت و هۆی  زاراوەی نوێ
 .دەربڕینی بیر و باوەڕو هەست و نەست و سۆز بێت، ئەوا كێشەو كەم و كورتی زۆری تێدا دەردەكەوێ

ن انی سەر ئەم زەمینە، كە كوردیش یەكێكە لەوانە پێویستیان بە مەبەست و واتای زاراوە جیهانیەكاهەموو نەتەوەك
بۆیە  هەیە، بۆیە دەبێت ئەو زاراوە جیهانیانە لە زمانەكانیاندا بەكاربهێنن و لە فەرهەنگەكانیاندا بیان چەسپێنن.

ە كە زاراوە وەردەگرێت، لەبەر ئەو  میللەتانە دەگەیەنێوەرگرتنی زاراوە سودو قازانج بە فەرهەنگی زمانی ئەو نەتەوە و 
ەماندا ئێمە ناتوانین باس لە پێشكەوتن و زانستەكانی سەردەم نەكەین، چونكە زاراوەی پێویست بەو بابەتانە لە زمانەك

 .دەست ناكەوێ
 
 . مێژووی زاراوەساز2 -1

(. لە سەدەی نۆزدەوە، زانایانی 162 ،2014 ،اهرطسەرەتای مێژووی ئەم زانستە دەگەڕێتەوە بۆ سەدەی هەژدە )
ە كیمیایی و زیندەوەرزانی لە ئەوروپا دەستیان بە یەكخستنی ڕێساكانی دانانی زاراوە لەسەر ئاستی جیهان كرد. ل

( بەرگدا 16( بۆ زاراوە تەكنیكیەكان لە ))سلۆمان بە شەش زمان فەرهەنگی وێنەداری(دا، 1928 – 1906ساڵانی )
ی ئەم فەرهەنگە لەوەدایە كە لەسەر دەستی تیمێكی دەولی لە شارەزایان دەرچووە و بەپێی ئەلف و دەرچوو. بایەخ

 ،2004بێی ڕیزبەندی ڕێكنەخراوە، بەڵكو لەسەر بنچینەی چەمكەكان و پەیوەندی نێوانیان ڕیزكراوە )وەسمان، 
38.) 

ە بەتی ) ئەندازەی كارەبایی ( دەرچوو، ك( كتێبی ) یەكخستنی نێودەوڵەتی زمانی ئەندازە ( بەتای 1931لەساڵی ) 
( كۆچی دوایی كردووە، داینا بوو، دوای 1977پڕۆفیسۆر )ڤیستەر(، مامۆستا لە زانكۆی )ڤییەننا(، كە لە ساڵی )

ەكی ئەوەی چەندین بنچینەی پتەوی بۆ ئەم زانستە دانا، زۆربەی زمانەوانان و ئەندازیاران، ئەم كتێبە بە سەرچاوەی
 (.12 ،2007بەتە دەژمێرن )عەبدوڵڵا، گرنگی ئەم با

(دا لەسەر داواكردنی یەكێتی سۆڤیەت )لیژنەیەكی تەكنیكی بۆ زاراوەكان( لە ئەكادیمیای 1936لە ساڵی )
(. ISAزانستەكانی سۆڤیەت پێكهێنرا. لەژێر سایەی )یەكیەتی جیهانی كۆمەڵەكان بۆ پێوانە نیشتیمانیەكان 

 (.38 ،2004)وەسمان، 
جێگەی ) لیژنەی تەكنیكی بۆ زاراوەكان ( گرتەوەو، بەناوی )لیژنەی  م جەنگی جیهانی، لیژنەیەكی نوێلەدوای دووە

ڕێكخراوی جیهانی یەكخستنی اوەو ڕێكخستنیان، كە بەشێكە لە )تەكنیكی سی و حەوت(ی تایبەتكار بەدانانی زار 
 (.14 ،2007( ، كە )جنێف( بۆتە بارەگای ئەم لیژنەیە. )عەبدوڵڵا، ISAپێوانەیی 

ەم یەكێك لە پێشەنگە گەورەكانی بواری زاراوەسازی، كە شارەزایەكی گەورەی )وینسكۆ(یە، )ئەدۆین هۆلمسترۆم(ە،  ئ
كات ڕێكخراوە جیهانیەی هاندا بۆ بنیاتنانی )فەرمانگەی زاراوەی  نێودەوڵەتی(، وە بودجەی دارایی پێویست دابین ب

(دا بەرگ، بە ناونیشانی )فەرهەنگە تایبەتمەدەكان لەزانست و تەكنەلۆژیابۆ بڵاوكردنەوەی بیبلۆگرافیایەك بە دوو 
 (.39 ،2004)وەسمان، 

( بە یەكێك لە زانا یەكەمەكان دەژمێررێن 1970وە )سكولمان( ساڵی ) –( 1955هەروەها زانا )ویستر( لە ساڵی )
كەوا  ( بە یەكەم كەس دەژمێردرێ1970كەوا، یارمەتی بنیاتنانی زاراوەی هاوچەرخیانداوە، وە )هومستروم( ساڵی )

خراوی كاری بۆ بنیاتنانی زانستی زاراوە  كردووە،و كردوویەتی بە گێڕانەوەیەكی سیاسی، ئەوكاتەی كەوا كاری لە )ڕێك
 (.11 ،2003انی،  طیۆنسكۆ( دەكرد، وەشتێكی دامەزراند، كە ئەمڕۆ بە )ئەنفونزم( ناسراوە . )القح

( لە Info term)وینسكۆ و حكومەتی نەمسایی، بنكەی زانراوی دەولی زاراوەكان  ( بە هاوكاری 1971لەساڵی )
ەیە ڤییەننا دامەزرا. پڕۆڤیسۆر )هلموت فلبر( مامۆستای زاراوەسازی لە زانكۆی ڤییەننا سەرپەرشتی دەكات. ئەم بنك

ە هاوكاری دەولی لە زۆر كۆڕ و سیمیناری جیهانی بۆ ئەم مەبەستە سازكردووە، یەكەم كۆڕی جیهانی سەبارەت ب
(  بۆ 1979( بەسترا. هەروەها ئەم بنكەیە لە ڤییەننا لە ساڵی )1975مەیدانی زاراوەكان بوو كە لە ڤییەننا لە ساڵی )

 و سیمینارێكی سازكرد، بۆ لێكۆڵینەوە لە فەرهەنگنووسی و حاڵەتی ئێستایی. جاری دووەم كۆڕی خۆی بەست
( )سیمیناری جیهانی لەبارەی گیروگرفتەكانی هاوواتایی و پێناسە لە 1982هەروەها لە كەنەدا لە حوزەیرانی )

( 1983زاراوەسازیدا( و سیمینارێكی تایبەت بە زاراوەسازی لە كۆنگرەی جیهانی فەرهەنگسازیدا لە ئەیلولی )
 ( پێشكەشكران.16 ،1985)القاسمی، 

 
 . مێژووی زاراوەسازی كوردی3 -1

ردیدا پەیوەستە بە مێژووی پێشكەوتنی زمانی كوردیەوە. ئەگەر تەماشای كاری )مێژووی زاراوەسازی لە زمانی كو 
فەرهەنگنووسی كوردی بكەین، كێشەی زاراوەی كوردی دەبینین بە وێنە )نەوبەهار(ی ئەحمەدی خانی و 

د (ی یوسف زیائەدین خالیدی پاشاو ... هتةالكردی ةاللغ یف ةالحمیدی ة)ئەحمەدی( شێخ مارفی نۆدێی و )الهدی
 (.14 ،2007گەلێك زاراوەی وەها تۆماركراون كە ئێستا سەرچاوەن پەنایان بۆ دەبەین(. )عەبدوڵڵا، 

ە لەو دوو دەیەی ڕابردوودا فەرهەنگنووسەكانمان لە فەرهەنگەكانیان گەلێك زاراوەی كوردییان تۆمار كردووە، بەم
یو موكریانی ))هەندەران(( ی ))مامۆستا گ -ە :. بۆنموونپێشكەوتن و گەشەسەندنی زاراوەی كوردیمان بۆ دەردەكەوێ

( ))حریص( (( و ))رژد(( ی بۆءی بۆ ))جز(بۆ ))خارجیە(( و ))شارەوانی(( بۆ ))بلدیە((  داناوە، مامۆستا مەردۆخ ))پاژ(
 ە(( تۆمارضە(( و ))وەرزش(( ی بۆ ))ریاط))پەیجوور(( ی  بۆ ))تحقیق الش  ارهێناوە. مامۆستا شێخ محمدی خاڵبەك

تا ی بۆ ))فصل الكتاب(( و ))دادخواز((ی بۆ ))مشتكی(( بەكارهێناوە. مامۆسوە، مامۆستا تۆفیق وەهبی ))پار((كردو 
 وە .... هتد((. )ئەنجوومەنی كۆڕ،قەناتی كوردۆ ))بەرەڤان((ی بۆ ))حكم(( و ))فێرگە((ی بۆ ))مدرسە(( نووسی

1975، 499.) 
ای ەنگنووسی زۆر دواكەوتووە و دانانی زاراوەی كوردی بەتایبەتی لە دو دانان و سازكردنی زاراوە لەچاو كاری فەره

(ەوە برەوی سەند. كاتێك كە خوێندن لە زۆربەی خوێندنگاكانی كوردستان كرایە 1958(ی تەمووزی )14شۆڕشی )
وە و چەندین بواری دیكە هاتە پێشەكوردی، پێویستی زاراوەی زانستی و كۆمەڵایەتی و ئابووری و پەروەردەیی

 (.15 ،207)عەبدوڵڵا، 
سەد زاراوەیەك دەبێت، لە  زاراوەی زانستی( كە نزیكەی سێ جەمال نەبەز فەرهەنگۆكێكی، لەژێر ناوی )هەندێ

بڵاوكردەوە.  هەزار زاراوەیەك دەبێ ( و سەد نوسخە لە ))فەرهەنگۆكی زانستی(( كە دەوروبەری سێ1961ساڵی )
 (.18 ،1976)نەبەز، 

ەكانی كمال جەلال غەریب، بەناوی )فەرهەنگی زانیاری( لەم بوارەدا ڕۆڵێكی بەرچاوی هەیەو  هەروەها بەرهەم
هەوڵەكانی كۆڕی زانیاری كورد لەبەغدا بەرهەمێكی باشی لەزاراوەی جۆربەجۆر بەچاپ گەیاندو بڵاوكردەوە 

 (.15 ،207)عەبدوڵڵا، 
 
 . چەمك و پێناسەی زاراوەسازی4 -1

 یە كەوا لە پەیوەندی نێوان چەمكە زانستیەكان و زاراوە زمانیەكانی، كە ئەو چەمكانەزاراوەسازی ))ئەو زانستە
 (.18 ،1985دەردەبڕن دەكۆڵێتەوە((. )القاسمی، 

ت و زاراوەسازی زانستێكی هاوبەشە لە نێوان زانستەكانی زمان و ژیربێژی و ڕاگەیاندن و تایبەتمەندانی بواری زانس
انەی بواری ڕاگەیاندن كاردەكەن، بایەخی پێدەدەن. زاراوەسازی یەكێكە لەو چەمكە تاز تەكنیك، وەرگێڕ و ئەوانەی لە 

و ئامانجی ئەوەیە دەستورێكی چەسپیو و پێوانەیی بۆ زاراوە زانستیەكان كە سەر بە زانستی زمانەوانی هاوچەرخە
 (.11 ،2003انی، طدابنێت )القح

 -لایەن دەدات: زاراوەسازی بایەخ بە سێ
دیی نێوان چەمكە ئاوێتەكانی )ڕەگەز ، جۆر ، گشت(، كە وێنەی سیستەمی چەمكەكان پێكدێنێت و پەیوەن. 1

 بنچینەیە بۆ دانانی زاراوە كە زانستێك دەری دەبڕێت.
ە للە زاراوەكانی زمان دەكۆڵێتەوە و لە پەیوەندییەكانی نێوانیان و ئامڕازی دانانیان و سیستەمی نواندنیان . 2

لە زانستەكاندا، بەو واتایە زانستی زاراوەكان لقێكە لە لقەكانی زانستی وشەڕۆنان پێكهاتەی زانستێك 
 (. Semasiology)لیكسیكۆلۆژی( و زانستی گۆڕانی هێمایی وشەكان )

لەبەرچاو گرتنی  زاراوەسازی لە ڕێبازە گشتیەكان، كە دەگاتە پێكهێنانی زمانی زانستی و تەكنیكی بێ. 3
 (.40 ،2004وشتی دیاریكراودا.  )وەسمان ، بەجێهێنانی لە زمانێكی سر 

 
 . چەمك و پێناسەی زاراوە5 -1

(، زاراوە وشەی فەرهەنگی 165 ،2014، طاهرو گواستنەوەی وشەیەكە بۆ واتایەكی نوێتر )زاراوە چەشنە وشەیەكە
ەكان لەسەری ەتییە پسپۆڕ و واژەیەكی باب سەر زمانی خەڵكی نییە، بەڵكو وشەیەكی نوێباوە بۆ واتایەكی نوێ

ستی زاراوە بەیەكێك لە زان (.6، 2001دەرببڕن )عەبدول،  ڕێككەوتوون، بۆئەوەی واتایەكی دیاریكراوی ڕوونی پێ
ستیە چەمكە تازەكان دەژمێردرێت لە زانستی زمانەوانی هاوچەرخدا، ئامانجی دانانی بنەما جێگیرەكانە بۆ زاراوە زان

دەربارەی دروستبوونی زاراوەكان و ئاستی ڕەنگدانەوەیان لەسەر  سەردەمییەكان. لەكاتێكدا كەسێك بیەوێت
دروستبوونی زانست و مەعریفە، باشتر وایە، سەیری زانستی زاراوەكان بكات، وەك: كێڵگەیەكی فرە تایبەتمەندی، 

تە ق( وە زانستی زانیاریەكان، وەڕیزبەندی كردن، هەروەها زانستی )دیلالی( واطكەوا، پەیوەندی هەیە بە )من
. ( Info termیان ناسراوە بە ) ،)لێكدانەوەی وشە(، كە ئەو زانستە یەكێكە  لە لقەكانی زمانەوانی )فەرهەنگی وشە(

 (.13 ،2003انی، ط)القح
، زاراوەی كوردی ناوێكی ڕەسەنە، لە فەرهەنگی نەتەوایەتی كوردییەوە بە گوێرەی ڕێبازێكی پێكهێنانی وشەی كوردی

 (.218 ،1986ازكراوە. )بەسیر، س –راو لە كۆڕی پسپۆڕیدا بۆمەبەستێكی دەستنیشانك

 . چەمك و پێناسەی فەرهەنگ6 -1
ی فەرهەنگ تۆمار و گەنجینەیەكە، كە وشە و زاراوەكانی زمان دەپارێزێت. هەموو زمانەكانی جیهان خاوەنی فەرهەنگ

 (.84 ،2016)خۆشناو، تایبەت بە خۆیانن، چونكە هەموو زمانێك بەهۆی فەرهەنگەكەیەوە دەناسرێتەوە 
و فەرهەنگ ئەو كتێبەیە، كە وشەی تێدا تۆماركراوە، جگە لە تۆماركردنی وشە، زانیاری دەربارەی واتای وشەكان

 (.261 ،2004چۆنیەتی نووسین و دركاندن و پەیدابوونیان دراوە )مارف، 
ئەو فەرهەنگە مێژوویی یان وەسفی   ێو شیكردنەوەی تێدایە، كە دەگونجفەرهەنگ سەرچاوەیەكی زمانییە، كە دەروازە

 (.32 ،1986یەك زمانی یان دوو زمانی یان چەند زمانی بێت )الخولی،  یان پێوانەیی بێت، هەروەها دەگونجێ
 
 دەكانی فەرهەنگو . سو 7 -1
ناو، )خۆش و دەمرێ ارێزگاریكردن لە مانەوەی وشەكانی زمان، چونكە لە زماندا بەردەوام وشە لە دایك دەبێپ -1

2016، 85.) 
 (.202 ،2014، طاهر) هونەر بەرەوپێش بچێ تاوەكو لەگەڵ ڕەوڕەوەی زانست و وانا بە زمان دەبەخشێت -2
 (.489 ،2005رەكانی زمان كۆبكرێتەوە )عەزیز، و بەش و شێوەزاەهۆی فەرهەنگەوە دەتوانرێت هەموو دیالێكتب -3
وشە هەیە لە زماندا واتاكانیان ڕوون نییە، یان زیاتر لە  چونكە هەندێواتای وشە نادیار و لێڵەكان،  ئاشكرا كردنی -4

 (.85 ،2016واتایەك دەبەخشن، بۆیە پێویستە واتاكانیان ڕوونبكرێتەوە )خۆشناو، 
و زاراوەی دیالێكتە جیاوازەكانی زمانی كوردی و نەتەوەكانی تر بگەین نگەوە دەتوانین لە وشە بەهۆی فەرهە -5
 (.202 ،2014، طاهر)

ێكخستنی ڕاستی و دروستی وشەكان، بەتایبەتی لەڕووی ڕێنووس و شێوازی نووسینی وشەكانەوە )تۆفیق، ڕ  -6
2008، 19.) 

 (.86 ،2016ازی بەكارهێنانیان )خۆشناو، و ی مێژووی وشەكان و چۆنیەتی گەشەكردن و جیازانین -7
 
 . جۆرەكانی فەرهەنگ8 -1
 وخسارەوەرەكانی فەرهەنگ لەڕووی ڕ . جۆ 1 -8 -1
، واتە ئەم جۆرە ئەم جۆرە فەرهەنگە تەنها وشە و زارازەكانی یەك زمان دەخاتە ڕوو . فەرهەنگی نەتەوەیی:1 -1 -8 -1

فارسی( ....  –فارسی كوردی( و )  -فەرهەنگە پەیوەست  بە زار و شێوەزارەكانی زمانێك، وەكو فەرهەنگی )كوردی 
یدا وەكو فەرهەنكی )خاڵ(ی شێخ محەمەدی خاڵ )هەمان سەرچاوە، نموونەی ئەوجۆرە فەرهەنگە لە زمانی كورد

89.) 
و ئەمجۆرە فەرهەنگە بە زمانی نەتەوەیی دەست پێدەكات بیانی: –فەرهەنگی نەتەوەیی . 2 -1 -8 -1

 –رهەنگی )كوردی (. وەكو فە202 ،2014، طاهر) وەكانی تر دەبێەلە زمانەكانی نەت بەرامبەرەكەشی بە یەكێ
 عەرەبی( ... نموونەی ئەوجۆرە فەرهەنگە وەكو فەرهەنگی )هەمبانە بۆرینە(ی هەژاری موكریانی. –و )كوردی فارسی( 

ئەمجۆرە فەرهەنگە ڕیزبوونی وشەكانی بە زمانی بێگانە دەبێت،  نەتەوەیی: –. فەرهەنگی بیانی 3 -1 -8 -1
كوردی(  –كوردی( و )فارسی   -رهەنگی )عەرەبی و زاراوەكانی زمانی نەتەوەیی دادەنرێت وەكو فەلەبەرامبەریدا وشە 

 –... نموونەی ئەوجۆرە فەرهەنگە وەكو فەرهەنگەكانی )دەریا( و )ژیر(ی ڕزگار كەریم، كە فەرهەنگی )عەرەبی 
 (.92 ،2016كوردی(ن. )خۆشناو، 

 كانی فەرهەنگ لەڕووی ناوەرۆكەوە. جۆرە2 -8 -1
اتە تایبەت ە فەرهەنگە باسی زۆربەی لایەنەكانی ژیان دەكات، و ئەمجۆر  . فەرهەنگی ئینسكلۆپیدیا:1 -2 -8 -1

نییە بە دیاردەیەك لە دیاردەكانی ژیان، هەندێجار لەبری ئینسكلۆپیدیا )موسوعە( یان )دائیرەتولمەعارف( 
.. بەكاردەێنرێت، ئینسكلۆپیدیا ئەو سەرچاوەیەیە، كە زانیاری لەبارەی زانست و هونەر و ئەدەب فەلسەفە و شوێن .

 (. نموونەی ئەوجۆرە فەرهەنگە لە زمانی كوردیدا وەكو )دائیرەتولمەعارف(ی20 ،2008تێدا تۆماردەكرێت )تۆفیق، 
 خەسرەو جاف.

و زانستێكە لە ڕەگەز و بنچینەی وشەكانی زاوەیەكە لە بواری زماندا بەكاردێت .  فەرهەنگی ئیتمۆلۆژیا:2 -2 -8 -1
و ئەو بەشەیە لە زانستی وشە، كە لە پەیدابوون و وەرگرتن و گەشەكردنی وشەزمان دەكۆڵێتەوە، بەو واتایەی ئەو 

ۆژی زمانی (. نموونەی ئەوجۆرە فەرهەنگە وەكو )لێكسیكۆل207 ،1975)مارف،  دەورانەی پێیدا تێپەڕیوە دەدوێ
 كوردی( ئەوڕەحمانی حاجی مارف.

كی پسپۆڕییەكان دەگرێتەخۆ، واتە لایەنێ ئەمجۆرە فەرهەنگە پسپۆڕییەك لە . فەرهەنگی پسپۆڕی:3 -2 -8 -1
.. .تایبەتی، یان دیاردەیەك لە دیاردەكانی ژیان دەگرێتەخۆ، وەكو فەرهەنگی )زمانەوانی( و )ئابوری( و )ئەدەبی( 

 (. 96 ،2016نموونەی ئەوجۆرە فەرهەنگە وەكو )فەرهەنگی ڕێزمانی كوردی( كەمال میراودەلی )خۆشناو، 
ئەمجۆرە فەرهەنگە لە وشە دەكۆڵێتەوە، واتە بەشێوەیەكی سەرەكی گرنگی بە  فیلۆلۆژی: . فەرهەنگی4 -2 -8 -1

و چۆنیەتی و سەرچاوەی پەیدابوونی نیشان دەدرێو حاڵەتی ڕێزمانیو واتاكەی لێكدەدرێتەوەخودی وشە دەدرێ
ەرهەنگە وەكو  )فەرهەنگی (. نموونەی ئەوجۆرە ف69 ،1975)مارف،  و ڕۆڵی لە ڕستەدا نیشان دەدرێبەكارهێنان 

 اوەتەوە.و زۆر جوان وشەكانی لێكدئۆكسفۆردی قوتابی( دیار ئەحمەدە، كە وەری گێڕاوە
یكراون، لەمجۆرە فەرهەنگەدا ئەو وشە بەرجەستانەی كە پابەندی بابەتێكی دیار. فەرهەنگی وێنەیی: 5 -2 -8 -1

رێتە هەر بەشێكی وردی وێنەكە، وشەی گونجاویش لەڕێگەی كۆمەڵە وێنەیەك ڕووندەكرێنەوە، دواتر ژمارە دەد
لەبەرامبەر هەر بەشێكی وێنەكان دادەنرێت، نموونەی ئەوجۆرە فەرهەنگە وەكو )فەرهەنگی وێنەداری گیانداران(ی 

 (. 98 ،2016كەمال جەلال غەریب )خۆشناو، 
 
 ە زمانی بێگانەوە بۆ زمانی كوردی. هاتنی زاراوە ل9 -1

: ))پێویستە كە ئەوە لەیاد ( دەڵێ185 ،2005نی زاراوە لە زمانێكەوە بۆ زمانێكی تر )مارف، دەربارەی چۆنیەتی هات
، یاخود تەئسیری زمانی نەكەین، كە لەسەر ڕووی زەمیندا هیچ زمانێك نییە كە زمانی بێگانە كاری تێنەكردبێ

و بەشێوەیەكی تایبەتی و جیاواز اییەڵگری هیچ زمانێك بە ڕەه. هەروەها هیچ میللەتێك یاخود هبێگانەی لەسەرنەبێ
: ))زاراوەیەك كە لە دوور لە میللەتان ناژی((.  هەروەها لەبارەی جێگیر بوون و جێگیر نەبوونی زاراوە دەڵێ

كە ئەو زاراوەیە چەسپاوە و جێگەی خۆی گرتووە و كێشەی  فەرهەنگێكی گەورەی زماندا تۆماركرا، ئەوا وادەگەیەنێ
ەد سزاراوەیەكی ناڕێك كە دەكەوێتە نووسینەوە، دانانی چەندە گرانە، دەرهاویشتنی لە فەرهەنگ لەسەر نەماوە .... 

 (.187...((  )هەمان سەرچاوە، ئەوەندە ئەركی پتر دەوێ

 دراوسێكانەوە . هاتنی زاراوە لەزمانە1 -9 -1
 ەزمانی عەرەبیەوە بۆ زمانی كوردی. هاتنی زاراوە ل1 -1 -9 -1

كەمان بە نەتەوەی عەرەبەوە سەرەڕای دێرینی و كۆنی لەسەر بناغەیەكی ئایینی و ڕۆشنبیری و پەیوەندی نەتەوە
و  ڕامیاری و ئابووری و دراوسێی پتەو چەسپاوە، سەرەنجام، شوێنەواری ئەم پەیوەندییە لە زمانی كوردیدا زۆر قوڵ

انی كە فەرهەنگی كوردەواریمان بز  فراوان و جۆربەجۆرە، بۆیە دەستنیشانكردنی ڕادەی ئەم شوێنەوارە دەبێ
هەرچەندە لەمێژە وشەی )هەژار و زەوی و مێشكی( تۆمار كردووە، لە ئەدەبی كوردی دا وەك وشەی ڕەسەن 

و  بەكارهێنراون، بەڵام كۆمەڵانی خەڵك حەز بە بەكارهێنانی وشەی )فەقیر و ئەرز و عەقڵ( كە وشەی عەرەبین دەكەن
 گەیەنن بەكارناهێنن. وشە كوردییەكان كە هەمان واتا دە

 زاراوەی عەرەبی بەپێی چەند بناغەیەك هاتۆتە ناو زمانی كوردی:
 دەستكاری: زاراوەی عەرەبی بەبێ وەرگرتنی -1

نی ی زماهاتنیان بۆ ناو فەرهەنگ انەن كە لای كورد نەبوون و لەگەڵبەشێك لەو وشە عەرەبیانە ناوی ئەو شت و دیارد
دەستكاری وەرگیراون،  ن هێناوە، بۆیە زۆربەیان لەلایەن خەڵكیەوە وەكو خۆیان بەبێخۆیا كوردی، ناوەكانیان لەگەڵ

 زەكات ، حەج ، شێخ ، عەبا ، زیكر ، غەفور ، ڕەحیم ، كەریم ، ڕەحمان ، ڕەمەزان ... هتد( .) -وەك:
 یەوە:كاروەرگرتنی زاراوەی عەرەبی بەدەست -2

ە كورد وەری گرتوون و خستونیەتە ژێر باری دەستورسازی زمانی ئەمەش ئەو وشەو زاراوە عەرەبیانە دەگرێتەوە ك
كوردی و خۆماڵی كردوون، واتە ئەو وشە عەرەبیە وەرگیراوانەی بە كوردی كردوون، یەكێك لەو دەستكاریانەش لە 

ای یاس كە لەگەڵ رەبیدا دەنگێك هەبووبێڕووی دەستكاریكردنی دەنگەوەیە، بۆنموونە، ئەگەر لەوشەیەكی عە
ئەوا گۆڕانێكی بەسەردا هێنراوە. ئەم دیاردەیە لەزمانی كوردیدا دەكرێت بە  ەتیكی زمانی كوردیدا ڕێك نەكەوتبێفۆن

انی ))هەر وشەیەكی بێگانە هاتە ناو زم :ین. لەم بارەیەوە جەمال نەبەز دەڵێ)بە كوردیكردنی زاراوە(  ناوی ببە
ۆنۆلۆژی و ئۆرتۆگرافیەوە((. فۆلۆژی و فڕ كوردیەوە لە ڕووی مۆی زمانەوانی بخرێتە ژێر ڕكێفی دەستور  كوردی، دەبێ

  -(. وە لەم بارەیەوە چەند نموونەیەك دەخەینە ڕوو:77 ،1976)نەبەز، 
 -( بۆ دەنگی ) س ( : ثگۆڕانی دەنگی )  -أ

مانی زمانە ئێرانیە كۆنەكاندا بەتایبەتی لە ز  (  كە لەسەر زمان ناخۆشە هەرچەندە ئەم دەنگە لە ثدەنگی ) 
 دا ماوە.ووە، ئێستاش پاشماوەی لە هەورامی)ئاڤێستا(دا هەب

بۆ دەنگی ) س (، وەك لەم وشانەی خوارەوەدا  ( دەگۆڕێ ثدەنگی )  ئەم دەستورە بۆ وشەی عەرەبیش وایە، هەندێ
 . دەردەكەوێ

 یل                      تەمسیل  ثتم
 روە                       سەروەتث

  -ەنگی )ص ( بۆ دەنگی ) س ( :گۆڕانی د -ب
 عصر                   عەسر 
 صابر                   سابیر 

  -( بۆ دەنگی ) ز ( : ذ( ، )  ظ( ، )  ضگۆڕانی دەنگی )  -ج
 ئەرز                   ضار 

 الم                    زاڵمظ
 ئیزاعە    اعە               ذا

  -دەنگی ) حا ( یان ) عا ( : ( بۆ آگۆڕانی دەنگی )  -د
 ن                    ئەلحان ، ئەلعان ل ا

 ن                  قورعان آقور 
كوردی ڕەسەن هەبووە، بەڵام ەشێك لەو وشە عەرەبیانەی كە هاتوونەتە ناو زمانی كوردی، بۆ هەمان مانا وشەی ب -3

.... هتد، ، دەماغ ، فەقەرە ، قیر ، ئەرز ، فكر ، عیلاج ، عەقڵ)فە اتونەتە ناو زمانی كوردیەوە، وەك:ئەوەشدا ه لەگەڵ
ڵا، ڵعەبدو )  -كە لە زمانی كوردیدا، )هەژار ، زەوی ، بیر )هزر( ، چارە ، هۆش ، مێشك ، بڕبڕە ، ..... هتد( هەیە. بڕوانە:

2007  ،147.) 
، وە بەپێی دەنگسازی كوردی گۆدەكرێن ۆربەی ئەو وشە عەرەبیانەی كە ناوی مرۆڤن هاتوونەتە ناو زمانی كوردیز  -4

  -و بەپێی ڕێنووسی كوردی دەنووسرێن، وەك:
 كوردی                                                             عەرەبی

 مان                                                               عوسمان ثع
 ئامینە                                         مینه                          ا

 
 زمانی فارسیەوە بۆ زمانی كوردی. هاتنی زاراوە لە 2 -1 -9 -1

ك لە لێرەدا پێویستە ئاماژە بەوە بكەین، كە لە زمانناسیدا ئەوە یەكلایی كراوەتەوە، زمانی كوردی ئەمڕۆ، بە یەكێ
خێزانە زمانی  اتیشدا، لە بنەماڵەی زمانەكانی هیندۆئێرانی و لە. لە هەمان كزمانەكانی هیندۆئەوروپی دادەنرێ

ەوە ئ)ئێرانی( جیا ناكرێتەوە. لەگەڵ زمانی فارسیشدا، خزمایەتیەكی نزیكی هەیە. بۆیە ئێمە ناتوانین بڕیار لەسەر 
م ، وەك: )ئەنجا بدەین كە ئەو وشانەی ئەمڕۆ لە نێوان زمانی كوردی و فارسیدا هاوبەشن، بڵێین كوردین یان فارسین،

یمان پا ، پەئامانج ، ئارەزوو ، ئاین ، بەخت ، ئاهەنگ ، بەند ، بەستە ، تەندروست ، بار ، تەنگانە ، ڕاستە ، سەنگ ، سو
 (.150 ،هەمان سەرچاوە، ترومپا ، پیشە ...... هتد(. )

لە  زمانی كوردیدا ن، كە لەگەڵدیەوە بەشێكیان فارسیلە نێوان ئەو وشە دراوسێیانەی كە كەوتوونەتە ناو زمانی كور 
ە ئەم كیەك خێزانی زمانین، هۆی پەیدابوون و پتەوبوونی ئەو وشانەش لە زمانی كوردیدا، ئەم مێژووە دوور و درێژەیە، 
.. هتد. دوو میللەتە لە تێكەڵاویدا هەیانبووە بەوێنە وشەی )سروشت( ، )نمایش( ، )وەرزش( ، )نایاب( ، )ئەندێشە( ...

 (.149چاوە، )هەمان سەر 
 لە زمانی توركی بۆ زمانی كوردی: راوە. هاتنی زا3 -1 -9 -1

فارس و عەرەب، ژمارەیەك وشەی فارسی و عەرەبی  ێكەڵاوی و دراوسێیەتی كورد لەگەڵ))هەروەك چۆن لە ئەنجامی ت
( ، )قەرەباڵغ وەك:ی هاتونەتە زمانی كوردیەوە، كەوتونەتە ناو زمانی كوردی، هەر لەو ڕێگەیەشەوە گەلێك وشەی تورك

 )قاتر( ، )چوخم( ، )یاپراخ( ... هتد(( . )هەمان سەرچاوە(.
جگە لە هاوسێیەتی كورد و تورك، توركەكان بۆ ماوەی چەندین سەدە بە ناوی ئیسلامەوە دەوڵەتی عوسمانیان 

ردیدا زۆر لە زمانی كو دامەزراندووە و كوردستانیش بۆماوەیەكی زۆر لەژێر حوكمڕانی ئەواندا بووە، بۆیە وشەی توركی 
 دەبینرێ، وەك ) قەرەداغ ، قوشتەپە ، قەرەناو ، قەرەهەنجیر ، گربداخ ، .... ( هتد .

 ی كوردیاراوەی جیهانی بۆناو زمان. هاتنی ز 2 -9 -1
كە ئەم  لە زانستی زاراوەسازی كوردیدا لە كۆنەوە كێشەیەكی زمانی دەربارەی هاتنی ئەو زاراوە جیهانیانە بەرپابووە ،

: كە دەپرسن ئایا بوونی ئەو زاراوە جیهانیانە لە زمانی كوردیدا كێشەیە لەچەند پرسیارێكی گرنگدا خۆی دەنوێنێ
بمێنێتەوە، ئایا مانەوەیان هەمیشەیی یە یان سەردەمی و  هەر دەبێ پێویستە؟ ئەگەر هاتوو پێویست بوو تا چ  كاتێك

بەر لە هەموو شتێك  ەم كێشەیە و وەڵامدانەوەی ئەو پرسیارانە بەجۆرێكی زانستی دەبێب هێنان قۆناغی یە؟ بۆ كۆتایی
زۆربەی زمانە  هەر لە زمانی كوردیدا و بەس بەڵكو لە و هۆی بوونی نەكبزانین پێناسەی زاراوەی جیهانی چییە

))زاراوەی جیهانی لە فەرهەنگی نەتەوە پێشكەوتووەكان و  چییەو لە چییەوە هاتووە؟ كەواتە:جیهانیەكاندا 
اتای )ئینسكلۆپیدیە(ی جیهانیدا بەوە پێناسەكراوە، كە واژەیەكە ئەمڕۆ لەلایەن نەتەوە پێشكەوتوەكانەوە، بۆ یەك و 

((. )بەسیر، ڕۆشنبیری و دەربڕینی ئەركێكی یەكگرتوو بەكاردەهێنرێ زمانی و تاكە مەبەستێكی شارستانی و یاخود
 (. وەك:115، 1979

كێكی زاراوەی  )تەلەفۆن( لە هەموو جیهانداو لە نێوان نەتەوەكانی ئەم سەر زەمینە بۆگەیاندنی واتاو مەبەست و ئەر 
ئەم زاراوەیە ناوێكە بۆ  تێدەگاو دەزانێتایبەتی بەكارهێنراوەو هەر ئادەمیزادێك لە ژیانی كە بیستبێتی یەكسەر لێی 

 ئامێرێكی تایبەتی جیهانی كە خەڵكی لە پێناوی پەیوەندی كردنیاندا بەهۆی گفت و گۆوە بەكاری دەهێنن .
نەكانی تردا، لێرەدا چەند نموونەیەكی تر لە زاراوەی جیهانی دەخەینە ڕوو، كە زمانی كوردی و زۆربەی زما

 بڵاوبونەتەوە، وەك:
وتەر ، سەتەلایت ، ڕادیۆ ، ئۆكسجین ، نایترۆجین ، سینەما ، سایكۆلۆژی ، پڕاگماتیزم ، دیبلۆماسی ، )كۆمپی

 فیزیۆن ، ئەكتەر ، سەماوەر ،... هتد(.ف ، مایكرۆسۆفت ، پایسكیل ، تەلەفەیلەسو 
 ، كە بەیوەندییەوە بوو))بڵاوبوونەوەی ئەم وشانە بەمشێوە بەرفراوانە، بەهۆی پێشكەوتنی ئامڕازەكانی ڕاگەیاندن و پە

 ە زاناوئاسانی یاریدەی هەڵقوڵینی زانیاریەكانی دا. ئەگەر ئەم زاراوە زانیاریانە پێشتر لەلایەن كۆمەڵێكی تایبەت ل
 كانیشدائەكادیمیا پسپۆڕەكانی كۆمەڵگا پێشكەوتووەكان بڵاو بوونەتەوە، وا ئێستا لە ناو كۆمەڵگا خێڵەكیە دواكەوتووە

نی لەلایەكی دیكەوە لە نێو كەرت و چینە جیاوازەكانی یەك كۆمەڵگەدا، لەم ڕووەوە كە ئامڕازەكابڵاو بوونەتەوە. 
دەبەخشێتە خەڵكی، بە تایبەتی نەوە نوێكان، كە زۆر  سامانێكی گۆكردنی نوێ ڕاگەیاندن و پەیوەندی زانیاری نوێ

نانە دەربڕی وەتەوە، هاتنەناوەوەی ئەو وشەو زاراوەوجیاوازە لەوەی نەوەكانی پێشتر، لە ڕێی ئامڕازە سادەكانەوە بۆیان ما
و ئەو بیرۆكەو چەمكانەی پێیانەوە بەندن، بە هۆی دەوڵەمەندبوونی ئەو زمانانە دادەنرێت، كە وەری دەگرێت و 

 (.151 ،2007دەیخاتە نێو فەرهەنگی زمانەكەیەوە((. )عەبدوڵڵا، 

 بەشی دووەم
 لە زمانی كوردیدا زاراوە. ڕێگاكانی دروستكردنی 2

زانستیانەوە بێت، كە لە زانستی زاراوەسازیدا  و ڕێگابە هۆی یەكێك لە دەبێ ێدانان و سازكردنی زاراوەی نو 
و، ەڕەچاوكران. لێرەدا قۆناغەكانی دانان و سازكردنی زاراوە دەخەینە ڕوو، كە بەهۆی یەكێك لەم ڕێگایانەی خوارەو 

 چەند ڕێگایەكی تر ئەنجام دەدرێ:
 . ڕێگای وەرگرتنی زاراوە1 -2
 ەرهەنگیهەمووزمانەكان لە جیهاندا پەنا دەبەنە بەر وەرگرتنی زاراوە لە زمانەكانی دیكەو بەهۆیەوە پێویستییەكانی ف 

توودا زمانەكانیان دەستەبەر دەكەن. ڕێبازی وەرگرتنی زاراوە بۆ دانان و سازكردنی زاراوە لە هەموو زمانێكی پێشكەو 
و زۆربەی زاناكان لە سەری كۆكن هیچ زاناو زمانەوانێك نكۆڵی لەوە ناكا كە ئەم كارە لە چاخەكانی ەكارێكی ڕەوای

 دا ڕوویداوە. كۆن و نوێ
و بە مەبەستی دەربڕینی زمانی كوردی دەیان وشەو زاراوەی لە زمانی عەرەبی و فارسی و توركی و ئینگلیزی وەرگرتووە

 (.48 ،1979یر، ەسبەكاری هێناون )ب هەست و ناونانی كەولوپەلی داهێنراو
بخرێتە ژێر ڕكێفی دەستوری زمانەوانی كوردییەوە )نەبەز،  هەر وشەیەكی بێگانە هاتە ناو زمانی كوردییەوە، دەبێ

1976، 77) 
زۆربەی كات وەرگرتنی زاراوە لەبەر پێویستییە، ئەو كەسانەی كە جگە لە زمانی دایك زمانی دیكەش فێر دەبن، 

ە بە زمان ێوەی زمانەكەیدا ڕووبدات و تێكەڵزاراوەی ئەو زمانە بەكاردێنن، بۆیە لە وانەیە گۆڕان لە شهەندێجار 
 ڕەسەنەكەی خۆی بكات.

 گۆڕانی زمان دەگەڕێتەوە بۆ كاری دوو زمان یان زیاتر لە سەر یەكتری. ئەوانەی كە فێری زمانەكانیهەندێجار ))
ی زمانەكەخۆیان دەزانن. ئینجا زمانی دووەم  بە تەواوی فێرنابن یان  بێگانە دەبن دیارە بەر لەمەش زمانی دایكی

 (. 104 ،1990(( )فتاح، خۆیان بەتەواوی دەگۆڕێت
، كە لەم وشەی نوێی وەها ناوبنێ ، دەتوانێئەوەی ئەركێكی ئەوتۆ بكێشێ ، بێزمانی كوردی بزانێ )هەركەسێ

.. ی یانی ڕوناكبیری و زانستی و كۆمەڵایەتی و ئابووری و سیاسی ..سەردەمەی ئێمەدا پەیدابوون. لەم قۆناغەدا كە ژ
دەبێ و ڕۆژبەڕۆژ  میللەتی كورد لە برەودایەو تێكڕای جیهان لە پێشكەوتندایە، بێگومان زمان پێویستی بە وشەی نوێ

 (.4 ،2000( )مارف، پەیدادەبێ وشەی نوێ
و لە كاروباری ڕۆژانەدا بەكاردەهێنرێت، وێی دێتە ناوەوەزمانی كوردی یەكێكە لەوزمانانەی كە بەردەوام وشەی ن

چونكە زمان بەهۆی ئەو پێشكەوتنە بەردەوامەی كە تیایدا ڕوودەدات پێویستی بە وشەو زاراوەی نوێ هەیە تاوەكو 
 ە:بۆنموون، دەوڵەمەند بكرێ فەرهەنگی زمانەكەی پێ

 ، شێخ ...(.وەرگرتنی وشەی عەرەبی: )حەج ، زەكات ، دەوڵەت ، قەڵەم 
 وەرگرتنی وشەی فارسی: )نایاب ، نمایش ، ئەندێشە ، سروشت ، وەرزش ...(.
 وەرگرتنی وشەی توركی: )یاپراغ ، دۆشەك ، قەرەباڵغ ، پەرداغ ، دۆندرمە ...(.

 وەرگرتنی وشەی ئینگلیزی: )پۆزەتیڤ ، نێگەتیڤ ، ئەلتەرناتیڤ، فلیم، فرێزەر ...(.
 سپۆرت ، ساڵۆن ، كۆبۆن ، گڵۆپ ، بۆفیە ...(.وەرگرتنی وشەی فەڕەنسی: )پا

 (.73 ،2008، نۆ ، پانتۆڵ ، نمرە ...(. )بەنازوەرگرتنی وشەی ئیتالی: )كارتۆن ، گازینیۆ ، پیا

و زاراوە و ڕێگە پێدراوە، زۆربەی زمانەوانان لەسەر وەرگرتنی وشە كەواتە وەرگرتنی زاراوە لە هەموو زمانێك كارێكی ڕەوا 
 (.108 ،2016ۆشناو، هاوڕان )خ

 
 . ڕێگای لێكدان2 -2

و لێكدراون، ئەم تایبەتیەی زمانی كوردی بەوە و وشەو دەبڕینەكانی ناسادە زمانی كوردی زمانێكی پێكەوە لكاوە
چەسپیوە كە بەهۆی ڕێبازی لێكدانەوە زۆربەی ناو و كارەكان لەسەر بنچینەی دوو وشەی واتادار یان زیاتر لە 

 ،2001دا پەیدابوون و وەكو وشەیەكی خاوەن واتایەكی سەربەخۆ خۆیان چەسپاندووە )عەبدول، فەرهەنگی كوردی 
دی (. زمانی كور 32 ،1975(. ))زمانەكەمان وەك زۆربەی زمانە ئارییەكان، لێكدراوی زۆر تێدایە....((. )حەسەن، 16

رێتە خۆ، وەكو )ناوی لێكدراو ، بەهۆی )ڕێگای لێكدان(ەوە یاساكانی پێكهاتنی زۆربەی بەشە ئاخاوتنەكان دەگ
نەوێت (. ئەگەر بما122 ،2016ئاوەڵناوی لێكدراو ، كاری لێكدراو ، ئاوەڵكاری لێكدراو ، ژمارەی لێكدراو( )خۆشناو، 

 لە زمانی كوردی دا  زاراوەی لێكدراو دروست بكەین بە یەكێك لەم ڕێگایانەی خوارەوە  سازی دەكەین:
 ، وەك : ڕێگای لێكدانی دوو ناوی سادە

 دارگوێز.                    دار  + گوێز 
 دار + بەڕوو                     داربەڕوو.

 ڕێگای لێكدانی دوو ناوی سادە بەیارمەتی یەكێك لەم ئامرازانە:
 بەیارمەتی بزوێنی كورت، وەك: –أ 

 بەردەنوێژ.                   ە + نوێژ         بەرد +
 بەردەباز.                   + باز    بەرد + ە 

  -بەیارمەتی ) و ( ، وەك : –ب 
 لەرزوتا.                       رز + و + تا  لە

 تاریكوڕوون.                         ك + و + ڕوونتاری
 -بەیارمەتی ) بە ( ، وەك : -ج

 سەربەگۆبەند.                        ر + بە + گۆبەندسە
 بە دەم. گوڵ                      دەم   + بە + ڵگو 

 ڕێگانی لێكدانی ناوێكی سادەو ئاوەڵناوێك بە یارمەتی ئامڕازی ) ە ( ، وەك: 
 كێلەشین.                    كێل + ە + شین  

 شاخە ڕەش.                شاخ + ە + ڕەش      
 ڕێگانی لێكدانی ئاوەڵناوێك و ناوێك، وەك: 

 .ڕەشماڵ                        ڕەش + ماڵ
 زمانپاراو.                        زمان + پاراو

 ڕێگای لێكدانی ئاوەڵناوێك و ناوێكی سادە، بەیارمەتی یەكێك لەم ئامڕازانە:
  -ە ( ، وەك :)  –أ 
 ڕەشە با.                  ەش + ە + با      ڕ 

 ەوڵاخڕەش                   ش + ە + وڵاخ    ڕە
 -و ( ، وەك :)  –ب 

 ئاڵ و گۆڕ.                    ئاڵ + و + گۆڕ     
 ڕووت. و ڕەش                      ڕەش + و ڕووت  

 و ڕەگی كردار، وەك:  ڕێگای لێكدانی ناوێكی سادە
 كوژ.پیاو                        + كوژ  پیاو

 گێڕ.پیلان                    پیلان + گێڕ     
 ڕێگای لێكدانی ناوێكی سادەو قەدی چاوگ، بەیارمەتی ئامرازی ) و ( ، وەك: 

 دەست و برد.                    دەست + و + برد   
 ڕێگای لێكدانی ئاوەڵناوێك و ڕەگی كردار، بە یارمەتی ئامڕازی پەیوەندی ) ە ( ، وەك: 

 كۆنەفرۆش.                    كۆن + ە + فرۆش   
 گای لێكدانی ئاوەڵكردارێك و ناوێكی سادە، وەك: ڕێ

 بەربانگ.             بەر + بانگ            
 پێشنیاز.                        پێش + نیاز

 ڕێگای لێكدانی دووبارەكردنەوەی ناوێك، بە یارمەتی ئامڕازی ) ە ( ، وەك: 
 چۆڕەچۆڕ.                         چۆڕ + ە + چۆڕ

 بۆڕبۆڕ.                      ڕ + ە + بۆڕ    بۆ
 
 . ڕێگای داتاشینی زاراوە3 -2

و زاراوەی نوێباو، لە دوو وشەی سادە پاش قرتاندنی دەنگێك یان چەند دەنگێك، بۆ دروستكردنی وشە  ڕێگایەکە
بەمەرجێك (. واتە دروستكردنی وشەیەك لە دوو وشەی سەربەخۆ یان زیاتر، 69 ،1979، بەسیربەكاردێت )

، (102 ،1985هاوئاهەنگی لە بێژە و واتای نێوان وشە داتاشراوەكەو هەردوو وشە لێداتراشاوەكان هەبێت )القاسمی، 
 وەك:        

 (. 60 ،2004)وشكــــــاوی( لە هەردوو وشەی    ) وشك + ئاو ( داتاشراوە. )وەسمان، 
  )ماستاو( لە هەردوو وشەی   ) ماست + ئاو ( داتاشراوە.

 )خورمژ( لە هەردوو وشەی )خورما + مێوژ( داتاشراوە.
 )زانــــــكۆ( ) لە هەردوو وشەی    زانین + كۆكردنەوە ( داتاشراوە .

 (.70 ،1979، بەسیراشراوە. )ئاسن( دات -)گاسن( لە هەردوو وشەی )گا 
 (.123 ،2016)ڕێـــــنووس( لە هەردوو وشەی )ڕێگە + نووسین ( داتاشراوە. )خۆشناو، 

 (.436 ،2009)تامـــــەزرۆ( لە هەردوو وشەی )تام + ئارەزوو( داتاشراوە. )ناخۆش و خۆشناو، 
پێویستییەكی  كەواتە ڕێگای داتاشینی زاراوە هەروەكو لەم نموونانەو دەیان نموونەی تری هاوشێوە دەردەكەوێ

 ۆی سەپاندووە. ژیانییە لە نەریتی سوككردنی وشەی درێژو لەسەر زمان قورس هەڵقوڵاوە و خ

 . ڕێگای داڕشتنی زاراوە4 -2
 ،2008ئەم ڕێگایە بریتییە لە داڕشتنی وشەیەك لە وشەیەكی تر، بەمەرجێك گونجان لەنێوانیاندا هەبێت )عەبدول، 

(. لێرەدا دەتوانین چەندان وشەی نوێباو بەهۆی پێشگر و پاشگرەكانەوە دروست بكەین، كە واتاكانیان لەگەڵ 71
بێژەیەك لە  ڕێگای داڕشتندا دەكرێ(. كەواتە لە124 ،2016ەرەكییەكان جیاواز دەبێت )خۆشناو، واتای وشە س

(. 59 ،2004بێژەیەكی تر دابڕێژرێت، بەمەرجێك هەماهەنگی و گونجان لەنێوان بێژە و واتاكەدا هەبێت )وەسمان، 
 بەمشێوەیەی خوارەوە دەتوانین لە زمانی كوردیدا زاراوە دابڕێژین:

 داڕشتنی ناوێكی سادە + پاشگر: ڕێگای 
 ناوێكی سادە و پاشگری  ) ا ( ، وەك:  -1

 دارا.                      دار + ا 
 ناوێكی سادە و پاشگری ) دار ( ، وەك:  -2

 دوكاندار.                      دوكان + دار 
 ناوێكی سادە و پاشگری ) ساز ( ، وەك:  -3

 دانساز.                      دان + ساز  
 ناوێكی سادە و پاشگری ) ەوان ( ، وەك:  -4

 باخەوان.                        باخ + ەوان
 ناوێكی سادە و پاشگری ) باز ( وەك:  -5

 چاوباز.                        چاو + باز
 ناوێكی سادە و پاشگری ) بەند ( ، وەك:  -6

 ناڵبەند.                       ناڵا + بەند
 ) مەند ( ، وەك:  ناوێكی سادە و پاشگری -7

 هونەرمەند.                        هونەر + مەند
 ) ایەتی ( ، وەك: ناوێكی سادە و پاشگری -8

 دۆستایەتی.                        دۆست + ایەتی
 انە ( وەك: ناوێكی سادە و پاشگری ) خ -9

 كتێبخانە.                         كتێب + خانە
 ان ( وەك: ناوێكی سادە و پاشگری ) د -10

 گوڵدان.                       + دان گوڵ
 ڕێگای داڕشتنی ئاوەڵناوێكی سادە  + پاشگر:

 + پاشگری ) ی ( ، وەك:  ئاوەڵناوێكی سادە -1
 بەرزی .                        بەرز + ی 

  -وەك :ئاوەڵناوێك سادە + ) ەتی ( ،  -2
 سپی یەتی .                        سپی + ەتی

 ادە و پاشگری ) ۆكە ( ، وەك: سئاوەڵناوێكی  -3

 (.14 ،1960شێتۆكە ( . )ئەمین،                       ) شێت + ۆكە       
 دە + پاشگری ) ایی ( ، وەك:ئاوەڵناوێكی سا -4

 . ىیقوڵا                       قوڵ + ایی
 ئاوەڵناوێكی سادە + پاشگری ) ەڵان ( ، وەك:  -5

 سەوزەڵان.                      سەوز + ەڵان 
 مەنی ( ، وەك: ئاوەڵناوێكی سادە + ) ە -6

 ساردەمەنی.                    سارد + ەمەنی   
 ڕێگای داڕشتنی پێشگر + ناوێكی سادە:

 بێكار.       + كار                 بێ
 (.79 ،2007هاوسەر . )عەبدوڵڵا،                        + سەر هاو

 ڕێگای داڕشتنی پێشگر + ئاوەڵناوێكی سادە:
 نەخۆش .                        نە + خۆش 

 (.71 ،1979، بەسیرئەم جۆرە وشانە لە وشەسازی كوردیدا بە ناوی وشەی داڕێژراو ناو دەبرێن )
 
 ە. ڕێگای وەرگێڕانی زاراو 5 -2

گرنگترین ڕێگای دروستكردن و هاتنە ئارای وشەیە، كە بەهۆیەوە وشەیەك لە زمانێكی ترەوە وەردەگێڕدرێتە سەر 
 (.437 ،2009زمانێكی تر )ناوخۆش و خۆشناو، 

 تنەوەی زاراوەی بیانی بۆ زمانی كوردی بە واتاكەی نەك بەبێژەكەی، وەرگێڕ لە زمانی كوردیدا))واتە گواس -وەرگێڕان:
ەم لی بێژەی بەرامبەر ئەو چەمك و واتایەدا دەگەڕێت كە هەمان واتای زاراوەی بیانی بدات یان كورد چ ناوێك بەدوا

 گەڵە پلەی گونجان و نەگونجانی لەچەمك و وشە دەنێت كە زاراوە بیانیەكەی بۆ دانراوە، دوای ئەوەی دەیدۆزێتەوە ب
 (.60 ،2004بەكاری دێنێت((. )وەسمان،  چەمكە بیانیەكە لە هەموو لایەنێكەوە دەكۆڵێتەوە ئینجا

و  ئێمە ئەو ڕاستیە لە بەرچاوبگرین، كە هەموو فەرهەنگی زاراوەی نەتەوەكەمان بە زمانێكی كوردی پەتی بێ دەبێ
ە لە لە وەرگرتنی زاراوەی بێگانە بكەینەوە، چونكە هیچ زمانێك نیی سڵ لە وشەی بێگانە هەروەها نابێ دووربێ

بەتی لەم سەردەمەدا لە چوارچێوەی قاڵبێكی تەسكی تەنیای خۆماڵیدا گەشە بكات و بەرەو پێش جیهاندا بەتای
 (. 89 ،1979، بەسیربڕوات. )

(. 126 ،2016وەرگێڕان زۆر گرنگەو پێویستە لە كاتی وەرگێڕان دوور بكەوینەوە لە وەرگێڕانی وشە بە وشە )خۆشناو، 
 كوردی چەند بناغەیەك پەیڕەو بكرێت:  پێویستە لە وەرگێڕانی زاراوە بۆ سەر زمانی

ە، یراوەك. بوژانەوەی زاراوەی دێرین: ئەگەر بێت و لە فەرهەنگەكەماندا زاراوەیەكمان هەبوو نزیك بوو لە زاراوە وەرگ1
چ یهان(ی عەرەبی طئەو زاراوە كوردییە ببوژێنرێتەوە و پەنا نەبەینە بەر زاراوە بیانییەكە. بۆنموونە: )الس  ئەوا دەبێ

پێویست ناكات زاراوەیەكی تازەی بەهۆی یەكێك لە ڕێبازەكانی دانان و سازكردن بەرامبەر قوت بكەینەوە، بەڵكو 
 ی دێرینمان ببوژێنینەوە و لەبری ئەو زاراوە عەرەبیە بەكاری بهێنین.وشەی )شێرپەنجە( دەبێ

اوەیەك بەرامبەر بە زاراوەیەكی بێگانە . خۆ دوورخستنەوە لە وەرگێڕانی وشە بە وشە: ئەگەر بێت و بمانەوێت زار 2
دووربكەوینەوە لە وەرگێڕانی وشە بە وشە، بۆنموونە: بەرامبەر زاراوەی )الحجر الصح(ی عەرەبی  ین، دەبێێدابن

خۆمان بە  زاراوەی )كەرەنتینە( لە بواری تەندروستیدا بەسەر زمانمانەوەیە و لە فەرهەنگی كوردیدا چەسپاوە، ئیتر نابێ
 (.93 ،1979، بەسیرالحجر الصح(یەوە خەریك بكەین و وشە بە وشە پیتی بۆ داتاشین و لەكەداری بكەین. )وشەی )

ەرگیراوە و اراوە . وردبوونەوە لە واتای زاراوە  وەرگیراوەكە: لەكاتی وەرگرتنی زاراوەدا پێویستە بە تەواوی لە واتای ئەو ز 3
هۆی اهرە(ی عەرەبی یە، كە بەظگرین كە بەرامبەر بە زاراوەی )الموردبینەوە، لێرەدا  زاراوەی )خۆپیشاندان( وەردە

اهرە( لە چاوگی ظڕێگای وەرگێڕانەوە دروستكراوە، ئەوەی زاراوەی خۆپیشاندانی دروستكردووە، وایزانیوە )الم
تی اهرە( چاوگی كرداری چوار پیظهور(ەی عەرەبی وەرگیراوە، بەڵام لە ڕاستی دا وانییە، چونكە وشەی )المظ)ال

 عەرەببیە و هیچ پەیوەندییەكی بە )خۆدەرخستن( یان )خۆپیشاندان(ەوە نییە.
ردن و . خۆنەبەستنەوە بە دیاردەی زاراوە  هاو واتاییەكان: ئەوەی لە زمانی عەرەبیدا شارەزابێت لە چۆنیەتی گەشەك4

 الفصحی( ناو ةپلەی  )اللغ یەكگرتنی زاراوەكانی ئاگاداربێت بزانێت چۆن گەیشتۆتە پلەی ڕەوانی و یەكێتی كە بە
وون و زانستایانە هۆكانی دیاردە، واتە )الترادف( هاوواتای كۆمەڵێكی زۆر لە وشەو زاراوەكانی ئەم زمانەی لەلا ڕ  دەبرێ

 لە زمانی كوردیدا لاسای بكرێتەوە . كە ئەم دیاردەیە تایبەتە بە زمانی عەرەبی و نابێ و ئاشكرابێت، باش دەزانێ
ە ە زمانلی زاراوە بەگوێرەی پێویست: دانانی زاراوە لە هەموو زمانێكدا سەرەنجامی پێویستییەكی تایبەتییە . وەرگێڕان5

ە. ڕەسەنەكەیدا و خەڵكی ئەو زمانە لە قۆناغێكی دیاریكراودا و لەبەر هۆیەكی كاریگەر سازیان كردووە و دایانناو 
ە لە زمانەكەیدا نەهاتووە و نایەت دەستكردانە وەرگێڕی كوردی سەرەڕای ئەوەی كە دەزانێت ئەم چەشنە وشەی

 (.216وەرگێڕاوە بە زاراوەی )ناوی كار(. )هەمان سەرچاوە، 
ایەتی لەمەوە دەگەینە ئەو ڕاستیەی كە ))وەرگێڕان، هۆیەكە بۆ دەوڵەمەندكردنی زمان و پەرە پێدانی و هاوچەرخ

((. )مەعروف، بگەڕێ و بۆچوونی نوێ ەو زاراوەی نوێبە مرۆڤەوە دەنێت، كە بەدوای وش كردنی، چونكە وەرگێڕان پاڵ
2003، 122.) 

 
 

 ئەنجام
ەرهەنگی تایبەت بەخۆی هەیە، بۆناولێنانی شت و دیاردەكانی دەوروبەر، فەرهەنگی سەرەكی هەموو فهەر زمانێك  -1

 یشن.زمانەكان وەكو یەك نییەو جیاوازن لە یەكتری، تەنانەت ئەو زمانانەی كەسەر بەیەك ڕەچەڵەك
و زاراوە و ڕێگە پێدراوە، زۆربەی زمانەوانان لەسەر وەرگرتنی وشە راوە لە هەموو زمانێك كارێكی ڕەوا وەرگرتنی زا -2

 هاوڕان.
 ۆربەی زاراوە جیهانییەكان بنجێكی لاتینی و ڕۆمانی كۆنیان هەیە. ز  -3
ادەی سەرسام بوون و كاریگەری بەو زمانانەی ەرگرتنی زاراوە زۆربەی كات لەبەر پێویستییە، یان دەگەڕێتەوە بۆ ڕ و  -4

 كە زاراوەی لێوەردەگیرێت بەتایبەتی ئەو كەسانەی كە جگە لە زمانی دایك زمانی دیكە فێر دەبن.
 اراوانەی لە زمانی كوردیدا هەن، لە ڕێگای وەرگرتن و وەرگێڕانەوە چەسپاون لەزمانی كوردیدا. ز زۆربەی ئەو  -5

 دیكور    -1
 كتێب: -أ

 بەغدا. .كۆڕی زانیاری كورد .( لێكسیكۆلۆژی زمانی كوردی1975) ئەوڕەحمان حاجی. مارف، -1
 .بەشی یەكەم .وردیوشەو زاراوەی ك زمانی كوردی و خەوشی هەندێ (2000مارف، ئەوڕەحمان حاجی. )  -2

 بەغدا.
 سلێمانی. .سێیەمبەرگی  .بەرهەمە زمانەوانیەكانم (2005مارف، ئەوڕەحمان حاجی. ) -3
اپخانەی چ . سلێمانی.چاپی یەكەم .بەركۆڵێكی زانستی زاراوەسازی كوردی (2001جەمال. ) عەبدول، -4

 قەشەنگ.
 .شاری بامبێرگ . ئەڵمانیا.زمانی یەكگرتووی كوردی (1976جەمال. ) نەبەز، -5
 سلێمانی. .یەكەمچاپی  .فەرهەنگی زمان و زاراوەسازی كوردی (2007ڕۆژان نوری. ) ،بدوڵڵاعە -6
. چاپی یەكەم. هەولێر. (3و  2 و 1بەرگەكانی ) ( زمانەوانی.2009، سەلام و نەریمان. )ناخۆش و خۆشناو -7

  .چاپخانەی منارە
  .چاپخانەی كامەرانسلێمانی.  .بەشی دووەم .فەرهەنگی خاڵ (1964)خ محەمەدی. یشخاڵ،  -8

 هەولێر.. چاپی یەكەم .(، دەربارەی زمانەوانی2014) ب.یشهاب ط ،طاهر
  .چاپخانەی زانكۆی  سلێمانی. سلێمانی. زاراوەی كوردی (1979كامل حەسەن. ) بەسیر، -9

 سلێمانی. .چاپی یەكەم .ئەدەبیاتی كلاسیكی و نوێخوازی كوردی (2003) كەمال. مەعروف، -10
 هەولێر. .زانكۆی سەلاحەدین .( زمانەوانی1990)محەمەد مەعروف. فەتاح،  -11
 هەولێر. .زمانی كوردیدا ( گیروگرفتەكانی زاراوە دانان لە2004)محەمەد. وەسمان،  -12
چاپخانەی ەولێر. ه .چاپی یەكەم .بەرگی دووەم .( زمانەوانی كارەكی2016) نەریمان عەبدوڵڵا. خۆشناو، -13

  .ڕۆژهەڵات
  .ەی كامەرانچاپخانسلێمانی.  .بەشی یەكەم .ڕێزمانی كوردی (1960نوری عەلی. ) ئەمین، -14
 نامەی ئەكادیمی: -ب

 .ە دیالێكتی خوارووداڕێگە بنەڕەتییەكانی دەوڵەمەندكردنی فەرهەنگی كوردی ل (2008بەناز ڕەفیق. ) تۆفیق، -15
  .زانكۆی بەغدا . بەغدا.نامەی ماستەر

 گۆڤار: -پ
 بەغدا. .گۆڤاری كۆڕی زانیاری كورد .( پێشگر و پاشگر1975) ئەحمەد. حەسەن، -16
 .ی سێیەمبەرگ .گۆڤاری كۆڕی زانیاری كورد .لیستەی چوارەمی زاراوەكانی كۆڕ (1975. )ئەنجومەنی كۆڕ -17

 بەغدا. .بەشی یەكەم
 بەغدا. .بەشی یەكەم .بەرگی سێیەم .گۆڤاری كۆڕی زانیاری كورد (1975جەمال. ) بابان، -18
 بەغدا. .( 111ژمارە )  .گۆڤاری ڕۆشنبیری نوێ (1986كامل حەسەن. )بەسیر،  -19
 هەولێر. .( 18ژمارە )  .بەرەو فەرهەنگی پزیشكی یەكخراو (2001محەمەد. ) وەسمان، -20



 

 

 

17 
 

09 – 10 June 2019 
 وردستانک زانکۆی –سنه 

 دووهەمین کۆنفرانسی هاوبەشی نێودەوڵەتیی
 ناسی و بووتیقا(تۆژینەوەی زمان و وێژەی کوردی و فارسی )زمان

 عەرەبی   -2
 كتێب: -أ

 وردستانک زانکۆی –سنه 

 دووهەمین کۆنفرانسی هاوبەشی نێودەوڵەتیی
 ناسی و بووتیقا(تۆژینەوەی زمان و وێژەی کوردی و فارسی )زمان

Abstract 
'Word', or more strictly 'term', is the building block of developing and even giving birth to a 
language. It is a means by which different ideas and opinions are unified in different areas of 
human life. We, as the Kurdish, have not seen developments in terminology; therefore, we have to 
focus on terminology and develop our language so that we shall enrich the language. The purpose 
behind choosing this topic is to fill in a gap in the area of terminology in Kurdish and indicate the 
problems. 
 
This study is, in addition to the introduction and the conclusion, composed of two chapters. 
The first chapter includes the following: 
-A historical background of terminology 
-A historical background of terminology in Kurdish 
-The definition of 'terminology' 
-The definition of 'term' 
- Identity of dictionary. 
- Benefits of dictionary. 
- Sorts of dictionary.  
-Borrowing words from other languages to Kurdish  
A-Borrowing words from neighboring languages to Kurdish 
1-Borrowing words from Arabic to Kurdish 
2-Borrowing words from Persian to Kurdish 
3-Borrowing words from Turkish to Kurdish 
B-Borrowing words from foreign languages to Kurdish 
 
The second chapter explains the processes which participate in forming words which include the 
following processes: (Borrowing, derivation, compounding, translation …) 


